
दशौं अधिवेशन
बैठक संख्या -१८
सूचनापत्र – २
(बैठकको कारवाहीको संक्षिप्त विवरण)                                                        
                                                                   मिति: २०८३ साल आषाढ १२ गते शुक्रबार  

गण्डकी प्रदेश सभाको आजको बैठक माननीय सभामुख कृष्ण प्रसाद धितालको अध्यक्षतामा बिहान ११:११ बजे प्रारम्भ भयो।
[bookmark: _Hlk233288604]तत्पश्‍चात शुन्य समय प्रारम्भ भयो | शुन्य समयमा माननीय चम्पादेवी खड्का, माननीय फणीन्द्र देवकोटा र माननीय श्यामराजा महतले समसामायिक बिषयमा आ-आफ्नो मन्तव्य राख्‍नुभयो | 
तत्पश्चात बिशेष समय लिई विपक्षी दलको नेता माननीय हरि बहादुर चुमान र दलको नेता माननीय पञ्‍चराम गुरुङले सभालाई सम्बोधन गर्नुभयो |
तत्पश्चात माननीय सभामुखले आर्थिक मामिला मन्त्रालयका माननीय मन्त्री जित बहादुर शेरचनले मिति २०८३ असार ५ गते सभा समक्ष प्रस्तुत गर्नुभएको “आर्थिक वर्ष २०८३/८४ को सेवा र कार्यको लागि प्रदेश सञ्‍चित कोषबाट रकम विनियोजन र खर्च गर्ने सम्बन्धमा व्यवस्था गर्न बनेको विधेयक, २०८३” का  मन्त्रालयगत  शीर्षकहरु माथिको बाँकी छलफल प्रारम्भ  गर्नुभयो |
[bookmark: _Hlk233117097]तत्पश्चात माननीय सभामुखले आजको छलफलमा विधेयकको स्वास्थ्य मन्त्रालय, आर्थिक मामिला मन्त्रालय, मुख्यमन्त्री तथा मन्त्रिपरिषद्को कार्यालय, प्रदेश सभा सचिवालय, प्रदेश लोक सेवा आयोग, प्रदेश नीति तथा योजना आयोग, मुख्य न्यायाधिवक्ताको कार्यालय लगायत प्रतिष्ठान तथा निकायहरुसँग सम्बन्धित विनियोजन शीर्षकहरु माथि समूहीकृत छलफल हुने माननीय सदस्यहरुलाई जानकारी गराउनुभयो | आर्थिक मामिला मन्त्रालय शीर्षकमा विनियोजित रकमलाई घटाई एक रुपैंया कायम गरियोस् भनी खर्च कटौतीको सुचना दर्ता गर्नुहुने माननीय कुसुम बुढा पुनले खर्च कटौतीको प्रस्ताव सहित छलफलमा भाग लिनुभयो | मन्त्रालयगत  छलफलमा  माननीय चम्पादेवी खड्का,  माननीय रोशन बहादुर गाहा थापा, माननीय बिन्दु पौडेल, माननीय फणीन्द्र देवकोटा, माननीय डा. टकराज गुरुङ,  माननीय सुधीर कुमार पौडेल, माननीय जितप्रकाश आलेमगर र माननीय प्रकाश बरालले  भाग लिनुभयो |
तत्पश्चात माननीय सभामुखले सभाको अर्को बैठक मिति 2083 आषाढ १३ गते बिहान ११:०० बजे बस्ने गरी आजको बैठक दिनको १:३२ बजे स्थगित गर्नुभयो।                      

                                                            (गोविन्द पौडेल)
                                                            प्रदेश सभा सचिव
                                            
                                                                     
                                                                   

image1.jpeg




